
Бидайкөл ауылы №148 қазақ орта мектебі КММ
Өзін – өзі тану пәнінің мұғалімі




 Өнерлі бала сүйкімді

Өтілетін пәні:Өзін-өзі тану
Өтілетін күні:09.02.2018 ж
Өтілетін сыныбы: 3 «А»
Құндылығы: Сүйіспеншілік
Қасиеттер: дарындылық, зеректік, талаптылық, қызығушылық т.б.
Пән мұғалімі: Нұртаза Гүлжайна
Оқушы саны: 23

	Сабақтың мақсаты: Оқушыларға «өнер», «дарын», «талант» ұғымдарын түсіндіру арқылы сүйіспеншілік құндылығының мәнін ашу. 
Сабақтың міндеті:
 - оқушыларға өнер ұғымының тереңдігн түсіндіру;
- дарындылық, зеректік, талаптылық, қызығушылық қасиеттерін, эстетикалық талғамдарын дамыту;
-сұлулықты,өнерді сүюге,өнерпаз болуға тәрбиелеу.
	Көрнекіліктер: оқулық, дәптер, слайдтар, интернет материалдары, плакат, интербелсенді тақта.

	І. Ұйымдастыру кезеңі.
5т ережесі
1. Тәртіп
2. Тыныштық
3. Тазалық
4. Татулық 
5. Талап
[image: http://super-day.ru/wp-content/uploads/2013/04/veselie-otkritki-s-dnem-rozhdeniya-6.jpeg]ІІ. Тыныштық сәті. Қысқы бақ
·  Балалар, сендер қысқы бақ ішін аралап жүргендеріңді көз алдарыңа елестетіңдерші. Төңірекке сүйсіне қараңдаршы. Өте тамаша!Бұл неткен ғажап!
Бақ мүлде өзгерген. Күздегі сап-  сары  алтын түске боялған жапырақтарды аппақ қар басқан. Аяқ астына қараңдаршы, жер ақ ұлпадай  аппақ, кіршіксіз тап-таза.  Жер жүруге ыңғайлы, жұп - жұмсақ. Осы тамаша сиқырлы баққа келген адамдар мейірімді, сыпайы,  қамқоршыл, адал жандар  болып келеді. Өйткені бұл - сиқырлы бақ. Қараңыздаршы, бақ ішінде бір үй көрінеді. Бұл үйде  данышпан қария өмір сүріп келеді екен. Ол қария сендер сияқты жақсылыққа жаны құмар, ізетті, өнерлі  балаларды жақсы көреді. Егер оның жанына барып: «Ассалаумағалейкум, Сәлеметсіз бе, ата?» - деп сәлем берсеңдер, ол өзінің жылы алақанымен сендердің бастарыңнан сипап, батасын береді. Ал енді қарияның батасын алып, өз сыныбымызға қайта оралайық!
Енді сендер, одан бетер мейірімді, инабатты, ізетті, тәртіпті, жақсы бала боласыңдар. Енді көздеріңді ашып, қолдарыңды жоғары содан кейін екі жаққа созыңдар, терең дем алыңдар, міне тамаша!
- Балалар, сендер қысқы бақта қандай сезімде болдыңдар?
- Данышпан қария сендерге қандай батасын берді?
	Ескертулер:

	ІІІ. Үй тапсырмасын сұрау.
87-беттегі К.Сегізбайдың «Құмға салған сурет» мәтінін оқып келу. 
Сұрақтар:
· Әбілхан жас кезінде немен шұғылданды? 
· Түргенбай қарт Әбілханды қалай қолдады? 
· Шежіре қарт Әбілханға қандай көмек көрсетті? 
· Әбілханнның суретшілік өнер жолы қалай басталды? 
· Әбілханның өнерге деген құштарлығы қалайша көрінді? 
· Әбілхан Қастеевке суретшілік өнерді кім үйретті? 
· Өзіңнің қандай өнерің бар, өнеріңді қалай шыңдап жүрсің? 
Қосымша ақпарат. Мәтіннің кейіпкері Ә.Қастеев туралы мәлімет беру. 
[image: http://www.inform.kz/fotoarticles/20160101055442.jpg]Әбілхан Қастеев (1904 —1973 жж.) — қазақтың әйгілі кескіндемешісі, график-суретші, қазақ бейнелеу өнерінің негізін салушылардың бірі. Ол  Алматы облысына қарасты Жаркент өңірінде дүниеге келген.       Мәскеудегі көркемсурет студияcында Н.Г.Хлудовтан  сабақ алады  Халық өмірінің алуан көріністерін шынайы бейнелеген мыңнан астам көркем туындыларды дүниеге келтірген. Әбілхан Қастеев суретші ретінде өзіндік дара қолтаңбасымен ғана ерекшеленіп қоймай, туған жері мен өскен елін перзенттік махаббатпен жырлай алған   біртуар суреткер.
	

	ІV. Дәйексөз.
[bookmark: _GoBack]Адамның сәні – өнер, білім, ақылы.
                             
                                                                              Халық даналығы
Қыздар – 2 рет
Ұл балалар – 2 рет
Хор: қайталату
-Адам өнер,білім, ақылымен ерекшеленеді. Олай дейтініміз өнер, білім, ақыл арқылы табысқа, қуанышқа, бақытқа жетуге болады.Өнерлі, білімді, ақылды адамның жаны сұлу, мінезі де сыпайы, адамдармен қарым-қатынасы жақсы, қашанда көңіл күйі көтеріңкі болады. 
Өнерлі болу адам баласына тән. Талпыну, талаптану әркімді өнерлі етеді. Ол үшін талмай еңбектену, іздену қажет. Қоршаған әлемді шығармашылықпен көркемдеп бейнелеу көрнісі өнер деп аталады.
Адамның өнерпаздығы оның қабілеті, шеберлігі, іскерлігінен көрінеді. 
	

	V. Мұғалімнің сыйы.
- Өнер дегеніміз ең алдымен – әдемілік. Өнер әрдайым әсемдіктің, адамдықтың, жақсылықтың жаршысы болуы тиіс. Өнер – әр адамның бойындағы белгілі бір  құдірет күші секілді. Адамгершілік қасиетті сақтап жүру, адамдармен жақсы қарым-қатынаста болудың өзі, тіпті ауыр хабарды біле тұра, өзге жанға жеткізудің өзі – өнер.
Қазақтың атын әлемге паш еткен өнер адамдарын атап өту.
- «Ғажайып көрме» бейнебаянын көрсету 
Сұрақтар: 
1. Бейнебаяннан не түсіндіңіздер?
2. Арманның бойында қандай қасиеттер бар?
3. Жомарттың бойында қандай қасиеттер бар?
4. Арманның тестті бірінші болып орындап шығуының себебі неде?
5. Өздеріңе үлгі тұтарлық өнер адамдары бар ма?
6. Өнердің қандай түрлерін білесіңдер?
	

	VI. Шығармашылық жұмыс
1-топ. Суретшілер
Тапсырма: Сурет салу 
2-топ. Шеберлер
Тапсырма: Қағаздан бұйым жасау 
3-топ. Әртістер
Тапсырма: Көрініс қою 
4-топ. Ақындар
Тапсырма: Өлең шығару 
Ойлану жаттығуы. «5 құндылық үйін құрастыру»
1-тапсырма: Достардың бір-біріне деген шынайы қарым-қатынасы.
2-тапсырма: Адамдардың бір-біріне деген жылы, жағымды қарым-қатынасы.
3-тапсырма: Тұтынушы мен сатушының дүкендегі сыпайы қарым-қатынасы. 
4-тапсырма: Адамдар бір-біріне шынайы жақсы қарым-қатынаста болғанда адамның ішкі жан дүниесі қандай болады?
5-тапсырма: Ешкімге оймен, сөзбен, іс-әрекетпен зиян келтірмеу.
	

	VIІ. Топтық ән.
               Айгөлек
1. Көлдей шалқып жас өмір, 
Тасып жатқан шағында 
Кемерінен шалықтап, 
Асып шатқан шағында 
2. Ойын ойнап, ән салмай 
Өсер бала болар ма 
Күміс күлкі көрмей ол 
Кемеліне толар ма. 
Қайырмасы: 
Айгөлек ау айгөлек, 
Айдың жүзі дөңгелек, 
Айгөлек деп ән шырқа 
Ел бөбегі кел, бөбек. 2 рет 
3. Асыл сөздің ұстасы- 
Ақын болар ұрпақпыз 
Өнер, білім, еңбекке, 
Жақын болар ұрпақпыз 
4. Он саусағы майысқан 
Шебер болар ұрпақпыз, 
Тұла бойы толған бір 
Өнер болар ұрпақпыз. 
Қайырмасы: 2 рет
	

	VIІІ. Үйге тапсырма.
- Ақын деген кім?
Қ.Қайымов 92 бет оқып, түсінік айту;
- «Менің өнерім» тақырыбына әңгіме жазып келу.
	

	IX. Қорытынды сәт
 Баяу әуен қойылады. Оқушылар денесін, басын тік ұстап, көзін жұмып отырады. Мұғалім жәй дауыспен:
Балалар, бүгінгі өткен сабағымызды еске түсірейікші. Біз өмірде өзінің өнерімен танылған дара тұлғаларды танып, оларды өзімізге үлгі етіп, бір – біріміздің қандай өнерлі балалар екенімізді аңғардық. Сендер, өз сыныптарыңның, достарыңның қарым-қабілетін айтып, өнерін мақтан тұтасыңдар. Олай болса, өміріңізді өнермен өрнектеу үшін қиындыққа төтеп беріп, аяғына дейін шыдамдылық танытсаңыз еңбегіңіз зая кетпейтіні, оның шарапаты өзіңе, жақындарыңа, тіпті еліңе тиетінін сөзсіз.Енді көзімізді ашып, терең тыныс алайық.   

